
Juk runashi karqan Bartimeo 
jutiyuq. Yurishqanpita pasashi 
qapra karqan. 

Manashi intita rikarqansu. 

 

Manashi jachakunata rikarqansu.

Saynöpis manashi uywakunata ni 
runakunatapis rikarqansu. 

Juk junaqshi Bartimeo wiyarqan 
aska runakuna parlar 
aywaykäyaqta. 

Wiyaykurshi qayakur nirqan:  
—¿Imataq kaykan? 

Niptinshi juk runa nirqan:  
—Jesúsmi shamuykan. 



 8

 

Niptinshi yarparqan: —Jesús nawïta
kachakäsimanqami —nir. 

Sayshi qayakur nirqan: —¡Jesús! 
¡Kuyapaykalämay! 

Mana wiyar päsakuykaptinshi 
yaparir yaparir qayakurqan. 

Sayno qayakuptinshi Jesús 
tapurqan: —¿Imatataq munanki?  
—nir. 

Sayno niptinshi Bartimeo nirqan: 
—Rikaytami munä, tayta. 

Sawraqa nawinkunata yataykur 
Jesús nirqan: —¡Rikayna! 

Niptinshi intita y jachakunatapis 
Bartimeo rikarqanna. 

Saynöpis rikarqanna uywakunata y 
runakunatapis. 

Saynöshi Jesústapis rikarqanna. 
Payta rikarshi seqaypa kushikurqan. 

